
Koe Ngaahi me’a ‘oku totonu ke ‘ilo ‘ehe kakai fefine fekau’aki moe
Kanisaa ‘oe Hokonga ‘oe 
Taungafanau pe Seviki
Koeha 'ae Seviki?
Koe seviki koe ava ia ki he taungafanau. Koe hokonga 'oe 
taungafanau kihe halangatama 'oku 'iloa ia koe seviki.

Koeha 'ae Kanisaa 'oe Seviki?
Oku hoko 'ae kanisaa 'oe seviki 'ihe taimi 'oku tupu tavale 
ai 'ae ngaahi sela 'oe seviki pea 'ikai lava ke mapulea. 
'E lava pe ke liliu 'ae ngaahi sela ko eni mei he nomolo 
angamaheni ke pre-cancer, pea hoko ai koe kanisaa.

Koe ngaahi feliuliuaki ko eni 'oku totonu ke faito'o ke 
ta'ofi ke 'oua na'a hoko koe kanisaa.

Koeha 'ae 'uhinga 'oku puke ai 
'ae kakai fefine 'ihe kanisaa 'oe 
seviki?
Koe tefito'i tupu'anga 'oe kanisaa 'oe seviki koe HPV. 
Koe HPV koe vailasi angamaheni ia pea 'oku 'iloa. 'Oku 
lava ke paasi ia mei he kili ki he kili 'ihe taimi 'oku fai 'ae 
fakaepo'uli, pe mohe ha'a taha mo ha taha.

'Oku lahi 'ae ngaahi fa'ahinga 'oe HPV. 'Oku fakatupu 
'ehe ni'ihi 'ae lefetona koia 'oku tupu 'ihe

fakatangata pe fakafefine, pea ni'ihi 'oku nau fakatupu 
'e kinautolu 'ae kanisaa 'oe seviki.

‘Oku ‘i ai ‘a e fa’ahinga ia ‘o e HPV ‘oku mole atu pe ia 
ta’e faito’o.  Ko e fa’ahinga ia ‘e taha ‘o e HPV ‘oku nau 
malava ia ‘e kinautolu ke ;liliu e ngaahi selo ‘i he seviki.  
Ko e ngaahi liliu eni ‘oku ne lava ke fakatupu e kanisaa 
‘o e seviki.

'Oku toe 'iai ha ngaahi 
fakatu'utamaki makehe?
'Oku lahi ange 'ae faingamalie 'oha fefine kene puke 'ihe 
kanisaa 'oe seviki 'okapau:

 l 'Oku lahi 'ene mohe pe fakaepo'uli mo ha kakai 
tangata toko lahi hake 'ihe toko taha.

 l Koe tangata 'oku ne mohe pe fakaepo'uli mo ia 'oku 
toko lahi hake he toko taha 'ae kakai 'oku

 l ne mohe pe fakaepo'uli mo kinautolu.
 l 'Oku ne ifi sikaleti.
 l 'Oku ne ma'u 'ae HIV pe 'oku vaivai 'ae tu'unga 

malu'i 'o hono sino.

Talanoa mo ho'o toketa ki ha ngaahi me'a 'e toe lahi ange 
ai 'ae faingamalie ke ke puke 'ihe fa'ahinga kanisaa ni.

Koeha e me'a teke ala fai ke 
holoki 'ae faingamalie ke ke puke 
ai 'ihe kanisaa ni?
'Oku 'iai 'ae ngaahi me'a teke ala fai ke tokoni.

 l Fai hao sivi Pap (sivi 'oe seviki) 'o fakatatau ki he 
fiema'u 'a ho'o toketa. Koe sivi eni pe 'oku 'iai ha 
kanisaa 'ihe seviki.

 l Fake'eke'eke 'ae huhu HPV. Koe tamaiki fefine moe 
finemui ta'u 9 ki he 26 'oku totonu ke fakahoko kia 
tekinautolu 'ae huhu ni.

 l Tuku ho'o ifi sikaleti pe 'oua teke kamata ke ifi 
sikaleti.

'Oku 'iai foki moe ngaahi me'a teke ala fai ke holoki 'ae 
faingamalie ke ke ma'u ai 'ae HPV.

 l Mohe mo ha toko taha 'oku ne tauhi pe ia kiate koe, 
pea ke tauhi foki koe kiate ia toko taha pe.

 l Fakangatangata 'ae ngaahi kakai 'oku ke mohe 
mo ia.

 l Faka'aonga'i 'ae konitomu 'ihe taimi kotoa pe 'oku ke 
mohe ai mo ha taha.

Koeha e ngaahi me'a teke 
fakatokanga'i?
Koe kanisaa 'oe seviki 'oku 'ikai fa'a 'i ai hano tomu'a 
faka'ilonga 'ona. Sio ki ho'o toketa he vave taha 'okapau:

 l 'Oku ke 'au toto hili ha'o mohe pe lolotonga ha'o 
mohe mo ha taha.

 l 'Oku ke 'au toto hili hano sivi ho peleviki (pelvic).
 l 'Oku ke 'au toto pe 'au mai ha fa'ahinga huhu'a 

makehe lolotonga kuo 'osi tu'u ho'o puke 
fakamahina.

 l ‘Oku mamahi ho peleviki.
 l ‘Oku mamahi ho peleviki lolotonga ho’o mohe 

pe fakaepo’uli mo ha tokotaha kehe.

'E lava pe koe ngaahi faka'ilonga ko eni ko ha me'a 
makehe pe ia. 'Eke ki ho'o toketa ke fakapapau'i. 'Oua 
teke toloi pe tatali. 'Oku mahu'inga ho'o mo'ui!

Teke lava ke fakahoko ha ola 
makehe!
Koe ngaahi liliu koia 'oku fa'a hoko ai 'ae kanisaa 'oe 
seviki, 'oku lava pe ke 'ilo'i pea faito'o.

Koe kakai fefine kotoa pe mei he ta'u 21 ki he 65 'oku 
totonu ke fai hanau sivi Pap. Kapau 'oku ke motu'a ange 
koe 'ihe ta'u 65, fehu'i ki ho'o toketa pe 'oku totonu ke ke 
sivi. Koe toko lahi 'oe kakai fefine 'oku 'ikai ke toe fiema'u 
ke nau fai 'ae sivi ni 'ihe 'enau motu'a ange he ta'u 65.

 l Fai 'ae sivi mo'ui lelei angamaheni 'ae kakai fefine. 
Fehu'i ki ho'o toketa pe 'e tu'o fiha hano fai 'oe 
sivi ni.

 l 'Uluaki fai ho'o sivi Pap 'i ho ta'u 21.
 l 'Okapau 'oku ke ta'u 21 ki he 65 pea fai hao sivi Pap 

'ihe ta'u 'e 3 kotoa pe.
 l 'Ihe hoko ho ta'u 30 pea ke talanoa mo ho'o toketa 

pe 'oku fiemau ke fai hao sivi HPV. Koe sivi ko eni 
'e lava ke fakahoko fakataha ia mo ha sivi Pap, 'o 
fakata'u 5.

 l Talanoa mo ho'o toketa ki he ola ho sivi. Fakapapau'i 
'oku fai ha ngaahi sivi makehe 'okapau 'oku fiema'u.

Koeha ha toe ngaahi sivi makehe 
'e fakahoko?
Koe anga koia 'oe sivi Pap, 'e hanga 'e ho'o toketa 'o 
to'o fakaalaala ha ngaahi sela mei he hokonga 'o ho 
halangatama mo ho taungafanau (cervix), 'o 'ave ki 
ha lab ke fai ai hono sivi.

Kapau 'oku 'ikai ke ola angamaheni pe nomolo 'ae sivi 
Pap, pea 'e hanga 'e he toketa 'o fekau ke ke 'alu 'o sivi 
Colposcopy. Ko hono vakai'i 'aauliliki eni 'oe seviki 'aki 
hano faka'ata’aki ha me’afaka’ata makehe.

Taimi 'e ni'ihi 'e fiema'u ke fai ha paioposii (biopsy). 
'E hanga 'ehe toketa 'o to'o ha ki'i konga si'i 'oe seviki 
'o sivi'i pe 'oku hoko heni ha tupu 'ae kanisaa.

Koeha e me'a 'e hoko 'okapau 
'oku 'iai ha kanisaa 'oe seviki?
'Oku lahi 'ae ngaahi founga ke faito'o ai 'ae fa'ahinga 
kanisaa ni. Koe faito'o 'e ni'ihi koe tafa, hulu pe 
kimofelapii. Koe vave ange koee hono faito'o ko 
'ene lelei ange ia.

 l Faka'eke'eke ki ho'o toketa ha toe ngaahi me'a 
makehe.

 l Sio ki ho'o toketa 'okapau 'oku ke fakatokanga'i 
ha ngaahi faka'ilonga.

 l Fehu'i ki ho'o toketa ha ngaahi me'a fekau'aki mo 
ho'o mo'ui.

Tokanga'i ho'o mo'ui ma'au pea mo kinautolu 'oku ke 
'ofa ai!

Ka ‘oku toe fie‘ilo lahi ange, 
‘a’ahi ki he:

 l 'Amelika (U.S.)Preventive Services Task Force 
www.uspreventiveservicestaskforce.org

 l CDC Inside Knowledge Campaign  
www.cdc.gov

 l 'National Cancer Institute 
www.cancer.gov/cancer

 l National Library of Medicine 
www.ncbi.nlm.nih.gov

